
দীপঙ্কর নন্দী

‘‌২০‌২১–‌এর ফলের পুনরাবৃত্তি যেন ’‌২৬–‌এর ভ�োটে না হয়।’‌ 
শনিবার দার্জিলিং (‌সমতল)‌ ও কাঁথি সাংগঠনিক 
জেলার নেতাদের এভাবেই সতর্ক করলেন 
তৃণমূলের সর্বভারতীয় সাধারণ সম্পাদক 
অভিষেক ব্যানার্জি ও রাজ্য সভাপতি সুব্রত 
বক্সি। দুই জেলার সংগঠন নিয়ে শীর্ষ নেতৃত্ব যে 
খবু একটা সন্তুষ্ট নন, তা–ও জানিয়ে দেন তারঁা। 
ক্যামাক স্ট্রিটের অফিসে এদিন এই বৈঠক হয়। 
অভিষেক জেলার নেতাদের কাছে জানতে চান, 
‘‌এই দুই জেলায় বিজেপির জয়ের পেছনে কী 
কারণ?‌’‌ এরপরই নেতাদের সতর্ক করে দিয়ে 
অভিষেক ও সুব্রত বক্সি বলেন, ‘‌২০২১–এর 
বিধানসভার ফলের যেন পুনরাবৃত্তি না হয়। 
সংগঠন শক্তিশালী করে কাজে নামতে হবে।’ উল্লেখ্য, গত বিধানসভা 
নির্বাচনে‌ দার্জিলিং (‌সমতল)–এ‌ ৩টি আসনের মধ্যে ৩টিতেই 

বিজেপি জয়ী হয়। শিলিগুড়ি লাগ�োয়া ডাব‌গ্রাম–‌ফুলবাড়ি কেন্দ্রেও 
বিজেপি জয়ী হয়। কাথঁির ৮ আসনের মধ্যে বিজেপি ৪ আসনে 
জিতেছিল। এদিন দার্জিলিং (‌সমতল) ও ডাব‌গ্রাম–‌ফুলবাড়ি কেন্দ্র 

নিয়ে বৈঠকে শিলিগুড়ির মেয়র গ�ৌতম দেবের 
সমাল�োচনা করা হয়। তারঁ নেতৃত্ব নিয়ে কেউ 
কেউ প্রশ্ন ত�োলেন। গ�ৌতম দেবকে অভিষেক 
জানিয়ে দিয়েছেন, নেতাদের সঙ্গে সমন্বয় 
রেখে কাজ করতে হবে। ঐক্যবদ্ধ চেহারা 
মানষুের সামনে তুলে ধরতে হবে। শাসক 
দলের ফল খারাপ হওয়ার কথা নয়। ’‌২১–এর 
সংগঠন নিশ্চয়ই শক্তিশালী ছিল না। বৈঠকে 
দুই নেতাই জানিয়ে দিয়েছেন, ‘‌একসঙ্গে চলা 
শুরু করুন। দেখবেন ফল অনেক ভাল হবে। 
বিজেপিকে হারাতেই হবে। বাংলায় বিজেপি 
থাকলে সর্বনাশ হবে।’‌ নেতাদের আরও সক্রিয় 

হওয়ার নির্দেশ দিয়ে তারঁা বলেছেন, দলবদ্ধ ভাবে কাজে নামতে 
হবে। বলা হয়েছে, ডাব‌গ্রাম–‌ফুলবাড়ি সহ শিলিগুড়ি এবং তার 

সংলগ্ন অঞ্চল মাটিগাড়া, নকশালবাড়ি, ফাঁসিদেওয়ায় আরও বেশি 
নজর দিতে হবে। জেলার কাউন্সিলরদের বাড়তি দায়িত্ব নিতে 
হবে। বিশেষ করে বাংলা–বাঙালি ইস্যুতে লাগাতার প্রতিবাদ 
আন্দোলন করতে হবে। বৈঠকে উপস্থিত ছিলেন গ�ৌতম দেব, 
রঞ্জন সরকার, পাপিয়া ঘ�োষ, শঙ্কর মালাকার, সঞ্জয় টিব্রেওয়াল–সহ 
অন্যরা। কাথঁি সাংগঠনিক জেলায় ২০২১–এর ভ�োটে ফলাফল 

হয়েছিল তৃণমলূ–৪, বিজেপি–৪। কাথঁির সংগঠন নিয়ে দুই নেতা 
অভিষেক ব্যানার্জি ও সুব্রত বক্সি কেউই খশুি নন। নেতাদের 
কাছে জানতে চাওয়া হলে, কয়েকজন ঠিকমত�ো জবাব দিতে 
পারেননি। কেউ কেউ বলেন, ‘‌২০২১–এর সাংগঠনিক দায়িত্বে 
ছিলেন শুভেন্দু অধিকারী। এরপর তারঁ সঙ্গে আমাদের দূরত্ব 
বাড়ে। জেলা নেতাদের সঙ্গে রাজ্য স্তরের নেতাদেরও শুভেন্দু 
গালিগালাজ করতে থাকেন। কয়েক দিন পর তিনি বিজেপিতে 
চলে যান। আমরা খুব একটা প্রস্তুত ছিলাম না। দলে থেকেই তিনি 

বিজেপির সঙ্গে য�োগায�োগ রাখতেন বলে অভিয�োগ ওঠে বিভিন্ন 
মহলে। বিজেপিতে গিয়ে তিনি আমাদের কাজ করতে দিতেন 
না। মিথ্যে মামলা করে কয়েকজনকে জেলে ঢুকিয়েছেন। মমতা 
ব্যানার্জি, অভিষেক ব্যানার্জি সম্পর্কে যা নয় তা–ই বলেছেন। 
বিজেপিতে গিয়ে ভয়ঙ্কর হয়ে ওঠেন শুভেন্দু।’‌ দুই নেতা কাথঁির 
নেতাদের বলেন, ‘‌২৬–এর নির্বাচনে জ�োর লড়াই করে জিততে 

হবে। শুভেন্দুকে ভয় পেলে চলবে না। লড়াই চালিয়ে যেতে 
হবে। আমরা আপনাদের পাশে আছি। একেবারে বুথ স্তরে গিয়ে 
কাজ করতে হবে। প্রয়�োজন হলে সংগঠনেরও পরিবর্তন করতে 
হবে।’‌‌‌ বৈঠকে উপস্থিত ছিলেন পীযষূ পন্ডা, অখিল গিরি, উত্তম 
বারিক–সহ অন্য নেতারা।  শিলিগুড়ি ও কাথঁির নেতাদের পক্ষ 
থেকে কতকগুলি খামবন্দি প্রস্তাব দেওয়া হয়। বলা হয়েছে, এই 
প্রস্তাবগুলি নেত্রীর কাছে পাঠিয়ে দেওয়া হবে। তিনি যা সিদ্ধান্ত 
নেবেন, জনগণের স্বার্থে তা মেনে নেওয়া হবে।‌

৩

দার্জিলিং (‌সমতল)‌ ও কাঁথি সাংগঠনিক জেলা

 বাংলাভাষী পরিযায়ী শ্রমিকদের ওপর বিজেপির সন্ত্রাস ও বাংলা বিদ্বেষের বিরুদ্ধে অবস্থান কর্মসূচি শুরু 
করল পশ্চিমবঙ্গ কিসান খেত মজর তৃণমূল কংগ্রেস। রয়েছেন সংগঠনের চেয়ারম্যান,  

মন্ত্রী বেচারাম মান্না, সভাপতি পূর্ণেন্দু বসু, সাংসদ দ�োলা সেন–সহ রাজ্যের বিভিন্ন  
ব্লকের নেতারা। গান্ধীমর্তির সামনে, শনিবার। ছবি:‌ অভিজিৎ মণ্ডল

অভিষেক ব্যানার্জি

বিদ্যাসাগর সেতু‌‌  
আজ ফের বন্ধ

l ১ পাতার পর
দ্বিতীয় হুগলি সেতু বন্ধ থাকাকালীন যানবাহন চলাচলের জন্য নির্দিষ্ট কিছ 
রুট জানিয়েছে পুলিশ। 

এজেসি ব�োস র�োড থেকে আসা গাড়িগুলিকে টার্ফ ভিউর কাছে গ্রেড 
র�োডের দিকে ঘুরিয়ে দেওয়া হবে। সেখান থেকে হেস্টিংস ক্রসিং হয়ে সেন্ট 
জর্জ র�োড, স্ট্র্যান্ড র�োড হয়ে হাওড়া ব্রিজ অথবা ডান দিকে ঘুরে কেপি র�োডের 
দিকে যাওয়া যাবে। কেপি র�োড থেকে আসা গাড়িগুলিকে জওহরলাল নেহরু 
আইল্যান্ড থেকে ১১ ফার্লং গেট হয়ে হেস্টিংস ক্রসিংয়ের দিকে ঘুরিয়ে দেওয়া 
হবে। সেখান থেকে সেন্ট জর্জ র�োড, স্ট্র্যান্ড র�োড হয়ে হাওড়া ব্রিজের দিকে 
যাওয়া যাবে। সিজিআর র�োড থেকে খিদিরপুর হয়ে আসা গাড়িগুলি হেস্টিংস 
ক্রসিংয়ের কাছ থেকে বাম দিকে ঘুরে সেন্ট জর্জ র�োড, স্ট্র্যান্ড র�োড ধরে হাওড়া 
ব্রিজের দিকে যাবে। 

এছাড়াও, পার্শ্ববর্তী জেলা ও হাওড়া পলুিশ কমিশনারেটের সঙ্গে সমন্বয় রেখে 
সুষ্ঠু যান চলাচল নিশ্চিত করবে কলকাতা ট্রাফিক পলুিশ।‌

অংশু চক্রবর্তী

শহর ও শহরতলির বহুতল আবাসনেই এবার হতে পারে 
বুথ। একমাত্র আবাসিকরাই এই বুথে ভ�োট দিতে পারবেন। 
এমনই চিন্তাভাবনা শুরু করেছে জাতীয় নির্বাচন কমিশন। 
কমিশনের নির্দেশে রাজ্য নির্বাচন দপ্তর ক�োথায় কত আবাসন 
রয়েছে, সেখানে কতজন থাকেন— সেসব 
নিয়ে তথ্য সংগ্রহ করছে। রাজ্যের মুখ্য 
নির্বাচনী আধিকারিক মন�োজ আগরওয়াল 
জানিয়েছেন, জাতীয় নির্বাচন কমিশন 
বহুতল আবাসনে বুথ করতে বলেছে। 
তিনি বলেন, এখন আবাসনগুলিতে কত 
ভ�োটার থাকেন, তা নিয়ে স�োসাইটিগুলির 
সঙ্গে কথা বলতে হবে। বুথ করার জায়গা 
আছে কি না দেখতে হবে। কমিউনিটি 
হল আছে কি না দেখতে হবে। সব বথু 
হবে আবাসনের একতলায়। তবে আবাসিক ছাড়া ক�োনও 
বাইরের ভ�োটার এখানে ভ�োট দিতে পারবেন না।

জানা গিয়েছে, রাজ্যে এখন ৮০ হাজার ৬৮১টি বুথ আছে। 
১৩ হাজার ৮১৬টি বুথ বাড়বে। সেক্ষেত্রে বুথের সংখ্যা দাড়ঁাবে 
৯৪ হাজার ৪৯৭। চলতি বছরের ৫ জানুয়ারি প্রকাশিত চূড়ান্ত 
তালিকা অনুসারে, রাজ্যে ভ�োটার সংখ্যা বেড়ে হয়েছে ৭ 
ক�োটি ৪৩ লক্ষ ৮১০। খসড়া তালিকায় ভ�োটার ছিল ৭ ক�োটি 

৩২ লক্ষ ৩৩ হাজার ২৬৭। রাজ্য নির্বাচন দপ্তরে জাতীয় 
নির্বাচন কমিশন যে নির্দেশিকা পাঠাচ্ছে, তা পুঙ্খানুপঙু্খ ভাবে 
মানা হচ্ছে। ডিইও, ইআরও–দের কাছে পাঠান�ো হচ্ছে সেই 
নির্দেশিকা। তাঁরা প্রত্যেকেই কমিশনের নির্দেশ অনুসারে কাজ 
করছেন। তবে এসআইআর নিয়ে এখনও ক�োনও নির্দেশ জাতীয় 
নির্বাচন কমিশন দেয়নি। তৃণমূল কংগ্রেস ও কংগ্রেস আগেই 

জানিয়েছে, তারা বাংলায় এসআইআর 
মানবে না। 

এদিকে ডাক বিভাগ ক�োনও ভ�োটারের 
সচিত্র পরিচয়পত্র প�ৌছঁে দিতে গেলে সেই 
ভ�োটারের ছবি–সহ ডিজিটাল এভিডেন্স 
রেখে দেবে। সেই এভিডেন্স নিয়ে ডাক 
বিভাগ পাঠাবে নির্বাচন কমিশনের দপ্তরে। 
নির্বাচন কমিশন সেগুলিকে সংরক্ষিত রাখবে। 
কেউ যাতে কার্ড নিয়েও অভিয�োগ করতে 
না পারেন যে, তিনি এপিক পাননি, তার 

জন্যই এই ব্যবস্থা। মাঝে মাঝেই সচিত্র পরিচয়পত্র না পাওয়ার 
অভিয�োগ ওঠে। এদিকে রাজ্যের বিভিন্ন বিধানসভা কেন্দ্রের ২৪ 
হাজার ৩৮৬টি সচিত্র ভ�োটার পরিচয়পত্র বছরের পর বছর পড়ে 
রয়েছে। সেগুলি এখন রাজ্য নির্বাচন দপ্তরের সমস্যার কারণ 
হয়ে উঠেছে। যদিও নির্বাচন দপ্তর খবু ভাল করে খতিয়ে দেখছে, 
কেন এই কার্ডগুলি ভ�োটাররা নেননি। জাতীয় নির্বাচন কমিশন 
এবারও নির্বাচনের ক্ষেত্রে তথ্যপ্রযকু্তির ওপর জ�োর দিচ্ছে।‌‌‌‌‌

আবাসনে হবে বথু, ভ�োট দেবেন 
শুধ ুআবাসিকরা, ভাবনা কমিশনের

কংগ্রেসের প্রতিবাদ মিছিল
‌আজকালের প্রতিবেদন

প্রদেশ কংগ্রেস দপ্তরে বিজেপির তাণ্ডবের প্রতিবাদে কংগ্রেস কর্মীরা বিধান 
ভবন থেকে কলেজ স্ট্রিট পর্যন্ত মিছিল করে। শনিবার মিছিলে নেতৃত্ব দেন 
রাজ্য সভাপতি শুভঙ্কর সরকার। মিছিলে ছিলেন মায়া ঘ�োষ, কৃষ্ণা দেবনাথ 
প্রমখু। বৃহস্পতিবার বিজেপি নেতা রাকেশ সিংয়ের নেতৃত্বে কংগ্রেস অফিসে 
বিজেপি কর্মীরা বিক্ষোভ দেখান। বিক্ষোভের সময় ভাঙচুর করা হয়। রাহুল 
গান্ধী, মল্লিকার্জুন খাড়গের ছবিতে কালি লেপে দেন বিজেপি কর্মীরা। 
আগুন জ্বালান�ো হয়। তাদঁের অভিয�োগ, প্রধানমন্ত্রী নরেন্দ্র ম�োদির বিরুদ্ধে 
বিহারে প্রচার করতে গিয়ে রাহুল গান্ধী লাগাতার আক্রমণ করেছেন। 
এরই প্রতিবাদে এদিন হাজরায় প্রদীপ প্রসাদের নেতৃত্বে বিক্ষোভ দেখান�ো 
হয়। জানা গেছে, এই ঘটনাটি এআইসিসি–‌র নেতাদের জানান�ো হয়েছে। 
এদিকে ওই ঘটনার সঙ্গে যকু্ত তিন বিজেপি কর্মী দিব্যেন্দু সামন্ত, সন্তোষ 
কুমার, বিজয় প্রসাদকে গ্রেপ্তার করেছে পুলিশ। শনিবার ধৃতদের শিয়ালদহ 
আদালতে হাজির করা হলে ২ সেপ্টেম্বর অবধি পুলিশ হেফাজতের নির্দেশ 
দিয়েছেন বিচারপতি। এখনও প্রধান অভিযকু্ত রাকেশ সিং পলাতক। 
উল্লেখ্য, পতাকার আগুন লাগান�ো–সহ বিভিন্ন ধারায় ধৃতদের বিরুদ্ধে 
মামলা রুজু করেছে পুলিশ।

কাকলি মুখ�োপাধ্যায়

ঐতিহ্যবাহী ভবনের সামনের ফুটপাতে 
হকার বসতে পারবে না। লাগান�ো যাবে 
না ক�োনও বিজ্ঞাপন। দখল করা যাবে না 
ফুটপাত। হেরিটেজ সংরক্ষণ সম্পর্কিত 
কড়া সিদ্ধান্ত নিয়েছে কলকাতা পুরসভা। 
সম্প্রতি পুরসভার মাসিক অধিবেশনে 
ডালহ�ৌসি স্কোয়ারের ফুটপাত 
স�ৌন্দর্যায়নের জন্য হকার উচ্ছেদ নিয়ে 
প্রশ্ন ত�োলেন। এ বিষয়ে কলকাতার মেয়র 
ফিরহাদ হাকিম জানান, ঐতিহ্যবাহী বাড়ি 
সংরক্ষণ করা হচ্ছে। সাজিয়ে ত�োলা 
হচ্ছে শহরের ঐতিহ্যবাহী ভবনগুল�ো। 
এরকম বাড়ির ছাদ কিংবা দেওয়ালে 
বিজ্ঞাপন লাগান�োতে নিষেধাজ্ঞা জারি করা 
হয়েছে। ঐতিহ্যবাহী ভবনের সামনের 

ফুটপাত সাজিয়ে ত�োলা হচ্ছে। ডালহ�ৌসি 
স্কোয়ার গ্রেড–১ হেরিটেজ। তাই সেখানে 
ফুটপাতে পশরা নিয়ে বসা যাবে না। 
সরান�ো হয়েছে হকারদের। সাজিয়ে 
ত�োলা হবে ফুটপাত। তবে হকারদের 

পুনর্বাসনের ব্যবস্থা করা হবে নিকটবর্তী 
ক�োনও জায়গায়। এটা শুধু ডালহ�ৌসি 
স্কোয়ার নয়, সব হেরিটেজ বিল্ডিংয়ের 
ক্ষেত্রেই এই নির্দেশ মানতে হবে। 
পুরসভা সতূ্রে খবর, ইতিমধ্যে শহরের 
প্রায় ৬২টি ঐতিহ্যবাহী বিল্ডিংকে আল�ো 
দিয়ে সাজান�ো হয়েছে। আরও ১২৫টি 
ঐতিহ্যবাহী বিল্ডিংকে আল�ো দিয়ে 
সাজান�োর পরিকল্পনা রয়েছে। এছাড়া 
সব ঐতিহ্যবাহী বিল্ডিংয়ে লাগান�ো হচ্ছে 
ব্লু প্ল্যাক। ৫০০–এর বেশি হেরিটেজ 
বিল্ডিংয়ে ব্লু প্ল্যাক লাগান�োর কাজ শেষ 
হয়ে গেছে।

ঐতিহ্যবাহী ভবনের সামনের 
ফুটপাত দখল করা যাবে না

নির্দেশ ফিরহাদের

২১–এর ফলের পুনরাবতৃ্তি যেন এবার না হয়: ‌অভিষেক

ফ্ল্যাট থেকে উদ্ধার  
প্রৌঢ়ার পচাগলা দেহ
ফ্ল্যাট থেকে উদ্ধার হল এক প্রৌঢ়ার পচাগলা 
দেহ। ঘটনাটি ঘটেছে নিউ আলিপুর 
থানা এলাকায়। মৃতের নাম মিতা বনসাল 
(‌৫৬)‌। তিনি নিউ আলিপুরের একটি 
পাঁচতলা আবাসনের চারতলার ফ্ল্যাটে 
একাই থাকতেন। দু’‌দিন ধরে মিতার বান্ধবী 
ক�োনওভাবে তাঁর সঙ্গে য�োগায�োগ করতে 
পারছিলেন না। চিন্তিত হয়ে তিনি পুলিশে 
খবর দেন। শুক্রবার পুলিশ ওই আবাসনে 
প�ৌঁছলে আবাসিকরা জানান, প্রৌঢ়ার ফ্ল্যাট 
থেকে দুর্গন্ধ বের হচ্ছে। এরপর দরজা 
ভেঙে ফ্ল্যাটে ঢুকে দেখা যায়, মেঝেতে মিতা 
বনসালের পচাগলা দেহ পড়ে রয়েছে। 
প্রাথমিকভাবে তদন্তকারীদের অনুমান, 
শারীরিক অসুস্থতার কারণে প্রৌঢ়ার মৃত্যু  
হয়েছে। অস্বাভাবিক মৃত্যু র মামলা রুজু করে 
ঘটনাটির তদন্ত চলছে।

